
Ayat Suci
Minggu ini
Ulangan 8:2-3, 14-16
Mazmur 147:12-15, 19-20
1 Korintus 10:16-17
Yohanes 6:51-58

—

- ita
“Gereja sinodal ialah
Gereja yang
mendengar, yang
menyedari bahawa
mendengar “lebih
daripada sekadar
mendengar bunyi”.
Mendengar ialah
proses saling
mendengar, di mana
setiap orang
mempunyai sesuatu
untuk dipelajari. "
- Paus Francis

Dalam setiap usaha yang kita lakukan dalam hidup dan sebagai
murid Kristus, semuanya bermula dengan satu percikan, satu bisikan
kecil, satu suara kecil yang mengundang kita untuk melangkah ke
hadapan. Namun, sering kali kita membiarkan diri kita menciptakan
penangguhan dan alasan, seperti “saya akan melakukannya nanti”
dan “mungkin bukan saya”. Maka, apakah yang diperlukan untuk
memulakan sesuatu yang baik dan menjadi penggerak bagi
komuniti? St. Paulus mengingatkan kita bahawa Roh Kudus
meneguhkan kita dengan pelbagai kurnia dan kemampuan.
Kurnia-kurnia ini membolehkan kita menjadi rasul, nabi, guru, dan
yang lebih penting, memperlengkapkan umat kudus bagi karya
pelayanan. Kini, dengan mengetahui bahawa kita sebenarnya
memiliki kurnia-kurnia ini, bagaimanakah kita dapat menjawab
panggilan untuk membangunkan Tubuh Kristus?

Siapakah penggerak itu? Bagaimanakah kita dapat
memperkasakan mereka? Bagaimanakah kita mengenal pasti
inisiatif dan panggilan kita untuk menjadi penggerak?

Penggerak bukanlah pemimpin biasa dalam konteks paroki atau
pelayanan. Orang ini boleh datang daripada mana-mana bangku
gereja, iaitu seorang peserta yang rela dan aktif dalam karya
Tuhan bagi Tubuh-Nya, Gereja. Memperkasakan orang seperti ini
merupakan satu tugas yang halus. Adakah kita telah mewujudkan
ruang agar mereka yang berada di luar lingkungan kepimpinan
dapat bangkit dan mengambil langkah untuk menyumbang?
Adakah kita sebagai komuniti terbuka untuk mendengar suara
mereka yang belum kita dengari? Perbualan sebenar di lapangan,
ketika umat beriman berkongsi isi hati mereka, itulah tempat
letaknya kebenaran. Apabila kita mampu mendengar suara-suara
ini, Roh Kudus bergerak dan membolehkan sebahagian daripada
mereka memulakan perubahan dan pembaharuan.

Mudah untuk bercakap tentang orang lain atau seseorang yang
akan memulakan sesuatu. Kita sering menganggap diri kita tidak
layak atau tidak cukup berkebolehan. Menyahut sesuatu keperluan,
jeritan hati, atau keluhan sering kelihatan seperti sesuatu yang
ingin dielakkan. Dalam dunia yang mengejar kepositifan, kebaikan
dan terang, bagaimanakah kita dapat menjadi penggerak terang
dalam kegelapan, dan pembawa harapan ketika dukacita dan
kesedihan menguasai? Gerakan kecil dalam hati, pandangan kedua,
atau fikiran yang terus-menerus hadir mungkin menjadi tanda
bahawa Tuhan sedang memanggil anda untuk memulakan
sesuatu. Katakan ya! Izinkan Roh Kudus memperkasakan anda! %=

BERJALAN BERSAMA KE ARAH SEBUAH GEREJA SINODAL DAN PROFETIK
Umat Untuk Penvwidan Misconarc

FOKUS BULANAN:
GEREJA: Menghidupi Sinodaliti

Mempgikasakan
Penggerak untuk Tubuh Kristus

ita melihat dengan penuh semangat terhadap fokus bulan
Kini dan laluan pastoral, iaitu mempraktikkan kefahaman
komunal, membina budaya mendengar dan bekerjasama
(FD#143). Ketika kita memulakan renungan pada bulan ini, kita
memandang kepada Pengasas Agung iman kita, pada minggu
yang sama, kita merayakan Hari Raya Tubuh dan Darah Kristus
yang Mahakudus.



